
PRAYERS 
(Mr. President in the Chair) 

SPEECH OF HIS MAJESTY 
THE YANG DI-PERTUAN 
AGONG ON 19TH APRIL, 1960 

Mr. President: Ahli2 Yang Berhormat 
saya hendak mema'alumkan kapada 
Majlis ini ia-itu Duli Yang Maha 
Mulia Seri Paduka Baginda Yang di-
Pertuan Agong dengan limpah kurnia-
nya telah bertitah kapada Parlimen 
pada 19 haribulan April, 1960, tatkala 
membuka Parlimen Penggal Yang 
Kedua. Saya telah menerima salinan 
Titah uchapan Duli Yang Maha Mulia 
Baginda itu dan saya perentahkan 
supaya Titah uchapan itu di-bentang-
kan dalam Meshuarat dan lagi Titah 
itu di-chetak dalam Perbahathan 
Parlimen. 

Tuan Yang di-Pertua Dewan Negara, 
Tuan Yang di-Pertua Dewan 
Ra'ayat dan Yang Berhormat 
Ahli2 Dewan Negara dan Dewan 
Ra'ayat: 

Sa-belum Beta melafadzkan uchapan 
Beta pada hari ini mari-lah kita ber-
sama2 berdo'a ka-hadzrat Allah Subha-
nahu wata'ala moga2 di-chuchuri-nya 
rahmat ka-atas roh Al-marhum Duli 
Yang Maha Mulia Seri Paduka Baginda 
Tuanku Abdul Rahman ibni Al-mar­
hum Tuanku Muhammad dan mengu-
chapkan ta'aziah kapada Duli Yang 
Maha Mulia Seri Paduka Tunku 
Khursiah, Permaisuri Al-marhum 
Baginda. Di-sapanjang masa yang 
sinkat Al-marhum bersemayam di-atas 
singgahsana Kerajaan sa-bagai Yang 
di-Pertuan Agong yang pertama Al-
marhum telah memerentah dengan 'adil 
lagi bijaksana. Ra'ayat jelata sakalian 
telah menumpahkan ta'at setia dan 

kaseh sayang kapada Baginda dan Al-
marhum telah menunjokkan suatu 
chontoh yang gilang gemilang yang 
hams di-kenang oleh Yang di-Pertuan 
Agong—Yang di-Pertuan Agong kemu-
dian daripada Al-marhum itu. Kita ber-
sama2 menyertai perasaan duka nestapa 
Dull Yang Maha Mulia Seri Paduka 
Tunku Khursiah atas kemangkatan Ah 
marhum itu. Duli Yang Maha Mulia 
sa-sunggoh-nya sentiasa bersama2 di-
sisi Al-marhum membantu pada men-
jayakan tanggongan Al-marhum yang 
berat2. Sambil ra!ayat Negara ini ber-
mashghul, mereka juga berasa megah 
dengan pemerentahan kedua2 Baginda 
itu. 

Sekarang Beta minta tuan2 bersama2 

Beta bangun bertafakkur sa-lama dua 
minit sa-bagai tanda hormat dan 
kedukaan kita. 

Tuan Yang di-Pertua Dewan Negara, 
Tuan Yang di-Pertua Dewan 
Ra'ayat, Yang Berhormat Ahli2 

Dewan Negara dan Dewan 
Ra'ayat: 

Dalam uchapan Beta yang pertama 
kapada tuan2 sa-bagai Yang di-Pertuan 
Agong maka Beta mengambil peluang 
berikrar bahawa Beta bersama2 dengan 
Raja Permaisuri Agong akan berkhid-
mat kapada ra'ayat Persekutuan 
Tanah Melayu dan akan menegakkan 
dasar2 demokerasi dan pemerentahan 
yang berperlembagaan. Beta berdo'a 
moga2 dalam masa pemerentahan Beta, 
Parlimen ini ia-itu termasok-lah Beta 
dan tuan2 sakalian akan memimpin 
negara kita ini ka-arah keamanan dan 
kema'amoran. 

Meshuarat2 Dewan Negara dan 
Dewan Ra'ayat yang di-adakan sa-lepas 
ini ada-lah meshuarat2 yang amat 
penting, kerana Rang Undang2 (Pin-
daan) Perlembagaan akan di-bahath-
kan. Ada pun perkara yang tersangat 
penting dalam Rang Undang2 ini iarlah 
berkenaan dengan langkah hendak 
memasokkan ka-dalam Perlembagaan 
negara ini kuasa2 bagi menahan sa-sa-
orang dengan tujuan menchegah ia-nya 
daripada melakukan perbuatan2 yang 
mengancham keselamatan negara ini. 
Tentang perkara ini jangan-lah di-
khuatirkan. Kerajaan Beta telah meng­
ambil langkah ini hanya dengan meng-
ikut chontoh tauladan beberapa buah 

negeri lain yang telah menyempurna-
kan kewajipan-nya bagi menjamin 
keamanan dan ketenteraman dalam 
negeri bagi fa'edah ra'ayat yang di-
wakili mereka. Tidak ada apa2 yang 
boleh menyebabkan sa-saorang ra'ayat 
yang ta'at setia berasa bimbang dengan 
pindaan ini. Lain2 perkara yang penting 
dalam Rang Undang2 ini ia-lah ber­
kenaan dengan penyusunan sa-mula 
surohanjaya2 perkhidmatan supaya 
lebeh sempurna menjalankan tugas2-
nya; perkara mengadakan sa-buah 
Majlis Negara, bagi menyatukan dasar 
dan undang2 Kerajaan tempatan, per­
kara memindahkan kapada Kerajaan 
akan tanggong jawab kerja pendaftaran 
warga negara yang sekarang ini di-
jalankan oleh Surohanjaya Pilehan 
Rayay dan perkara mengubah satu 
sharat kelayakan bagi pengundi2 kerana 
pilehan? raya Parlimen dan negeri. 
Berkenaan dengan sharat kelayakan 
pengundi2 itu Beta suka hendak menye-
butkan ia-itu Kerajaan Beta hendak 
mengadakan Undang2 yang menentu-
kan bahawa sharat kelayakan yang 
baharu itu akan terpakai juga bagi 
pilehan2 raya Kerajaan tempatan dan 
urusan menjalankan segala pilehan raya 
yang tersebut itu tadi termasok-lah 
pilehan2 raya Majlis Meshuarat tem­
patan, lama kelamaan kelak di-serah-
kan kapada Surohanjaya Pilehan Raya. 
Rang Undang2 (Pindaan) Perlembagaan 
ini mengandongi semua pindaan2 yang 
mustahak yang hendak di-buat oleh 
Kerajaan Beta pada masa ini, akan 
tetapi Kerajaan Beta sakali2 tiada akan 
menchuaikan kewajipan-nya bagi me-
ngulang kaji perjalanan Perlembagaan 
negara ini pada sa-tiap masa. 

Perkara yang besar dalam dasar 
Kerajaan Beta bagi penggal Parlimen 
yang akan datang ini ia-lah dalam 
usaha memajukan kawasan2 luar 
bandar. Kemajuan yang banyak telah 
di-laksanakan dalam perkara meng-
hasilkan tujuan ini ia-itu dengan ter-
tuboh-nya Kementerian Pembangunan 
Luar Bandar dan terlantek-nya sa-buah 
Majlis Kebangsaan Pembangunan Luar 
Bandar yang mengandongi semua 
Menteri2 yang berkenaan serta di-
pengerusikan oleh Perdana Menteri. 
Dalam tiap2 buah Negeri dan daerah 
telah di-tubohkan sa-buah jawatan 
kuasa pembangunan luar bandar dan 

sa-buah badan telah di-adakan bagi 
menjayakan ranchangan2 Kerajaan 
Beta. Satu daripada haP yang penting 
sa-kali ia-lah memberi tanah kapada 
orang2 yang tiada memileki tanah lang-
song atau kapada orang2 yang mem-
punyai tanah yang tidak chukup men-
datangkan hasil untok kehidupan-nya. 
Bagi membantu kerja Lembaga Ke-
majuan Tanah itu maka Kerajaan Beta 
telah mengadakan Rang Undang2 

Penempatan Beramai2. Rang Undang2 

ini akan di-bahathkan di-dalam 
meshuarat Dewan Negara dan Dewan 
Ra'ayat yang akan datang. Apakala 
di-luluskan kelak maka undang2 ini 
akan memudahkan kerja membuka 
kawasan2 penempatan beramai2 dan 
kerja memberi tanah kapada mereka 
yang beium memileki tanah. Kerajaan 
Beta telah berunding dengan Kerajaan2 

bagi Negeri2 tentang chara2 dan jalan2 

bagaimana hendak memperbaiki lagi 
alat pentadbiran tanah supaya dapat 
di-penohi permohonan orang2 yang 
makin bertambah2 banyak berhajatkan 
tanah di-seluroh negeri ini. Beta suka 
menegaskan lagi di-sim bahawa ada-lah 
menjadi dasar tetap Kerajaan Beta, ia-
itu dengan kerjasama Kerajaan2 negeri, 
hendak memberi tanah kapada ra'ayat 
negeri ini yang berkehendakkan tanah 
untok nafkah kehidupan mereka. Tanah 
yang di-beri kapada mereka itu akan 
mempunyai kawasan seluas yang men-
chukupi bagi fa'edah ekonomi mereka 
supaya dengan yang demikian dapat-
lah tiap2 sa-orang ra'ayat negeri ini 
merasai kebahgiaan hidup menurut 
keadaan darjah kehidupan yang sesuai 
dengan taraf dan kedudokan mereka 
sa-bagai satu bangsa yang merdeka. 

Dalam usaha memajukan kawasan2 

luar bandar maka Kerajaan Beta akan 
memberi keutamaan kapada kerja2 

membuka jalan? raya di-kawasan2 luar 
bandar sama ada di-kampong2 yang 
telah lama terbuka demikian juga di-
kawasan2 tempat kediaman yang 
baharu di-buka. Lembaga Kemajuan 
Kampong dan Perusahaan akan men-
jalankan tugas yang penting dalam 
usaha memajukan kawasan2 luar 
bandar itu dengan ranchangan2-nya 
bagi melateh orang2 kampong supaya 
membaiki darjah kehidupan mereka. 
Lembaga itu akan menumpukan per-
hatian-nya yang utarna dalam perkara 

memberi galakan bagi membuka per-
usahaan2 di-rumah serta perusahaan2 

kechil dan mengadakan wang kerana 
perusahaan dan perniagaan kampong. 
Kerajaan Beta bukan-lah sa-mata2 ha-
nya mengambil berat dalam perkara 
pertanian dan perusahaan2 kampong. 
Orang2 Melayu akan di-galakkan 
supaya mengambil bahagian yang lebeh 
besar dalam perusahaan lombong ia-
itu dengan chara menjalankan penyia-
satan menchari bijeh dalam kawasan2 

tanah simpanan untok orang Melayu 
dengan perbelanjaan Kerajaan dengan 
tujuan hendak mmggalakkan supaya 
ramai orang2 Melayu membuat per­
mohonan membuka lombong dan juga 
dengan chara memberi hadiah pelajaran 
kapada mereka untok belajar bagi 
melayakkan diri mereka memegang 
jawatan2 yang tinggi dalam perusahaan 
itu. 

Sa-lain daripada menegaskan perkara 
hendak memenohi hajat berkehendak­
kan tanah itu maka Kerajaan Beta 
akan menumpukan usaha-nya untok 
meninggikan ekonomi negara. Kerajaan 
Beta akan chuba meninggikan darjah 
pertanian dengan jalan menggunakan 
chara2 baharu. Usaha melaksanakan 
tujuan ini akan mula maju sa-tapak 
apabila Jabatan Pengajian 'llmu Per­
tanian di-buka kelak di-University 
Malaya di-Kuala Lumpur dengan 
bantuan Kerajaan New Zealand. 
Malang-nya Yang Amat Berhormat 
Tuan Walter Nash, Perdana Menteri 
New Zealand yang telah di-jemput 
membuka Jabatan itu terpaksa menang-
gohkan lawatan-nya ka-sini oleh kerana 
kemangkatan Almarhum Dull Yang 
Maha Mulia Seri Paduka Baginda. 
Sunggoh pun demikian maseh ada 
harapan yang beliau akan dapat datang 
menyempurnakan istiadat itu pada 
satu hari kelak. Pada tahun ini satu 
banchi pertanian akan di-adakan. 
Apabila siap banchi ini Kerajaan Beta 
akan dapat mengumpulkan beberapa 
banyak kenyataan yang berguna bagi 
tujuan memperbaiki lagi kehidupan 
orang2 kita yang tinggal di-kawasan2 

luar bandar. Usaha menanam pokok2 

padi yang lebeh baik supaya bertambah 
banyak hasil-nya akan di-jalankan terus 
menerus dengan pertolongan Kerajaan 
Jepun. Dengan yang demikian itu 


